ՏԵՂԵԿԱՆՔ-ԱՄՓՈՓՈԹԵՐԹ
«ՀՍԿԻՉ-ԴՐԱՄԱՐԿՂԱՅԻՆ ՄԵՔԵՆԱՆԵՐԻ ՁԵՌՔԲԵՐՄԱՆ ԵՎ ԻՐԱՑՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ԵՎ ԳՆՄԱՆ ԸՆԹԱՑԱԿԱՐԳ ՍԱՀՄԱՆԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առաջարկության հեղինակը, գրության օրը, ամիսը, տարին, գրության համարը
	Առաջարկության բովանդակությունը
	Եզրակացություն

	ՀՀ ֆինանսների նախարարություն
09.06.2017թ. 

 N 01.1/9-5/10432-17
	Ուսումնասիրելով Ձեր 09.06.2017թ. N 01/11-4/20158-17 գրությամբ ներկայացված «Հսկիչ-դրամարկղային մեքենաների ձեռքբերման և իրացման գործընթացը կազմակերպելու, Հայաստանի Հանրապետության կառավարության մի շարք որոշումներում փոփոխություններ կատարելու և գնման ընթացակարգ սահմանելու մասին» ՀՀ կառավարության որոշման նախագծի լրամշակված տարբերակը, հայտնում ենք, որ վերջինիս վերաբերյալ առաջարկություններ չունենք:
	Ընդունվել է ի գիտություն:

	ՀՀ արդարադատության նախարարություն

22.06.2017թ.

 N 01/10767-17
	1. «Հսկիչ-դրամարկղային մեքենաների ձեռքբերման և իրացման գործընթացը կազմակերպելու, Հայաստանի Հանրապետության կառավարության մի շարք որոշումներում փոփոխություններ կատարելու և գնման ընթացակարգ սահմանելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) վերնագրում «ՈՐՈՇՈՒՄ» բառից հետո անհրաժեշտ է լրացնել «-Ն-» տառը` նկատի ունենալով Նախագծի նորմատիվ բնույթը, ինչպես նաև «Իրավական ակտերի մասին» ՀՀ օրենքի 38-րդ հոդվածի 3-րդ մասի պահանջները:

2. Նախագծի 1-ին կետի 3-րդ ենթակետում անհրաժեշտ է հստակեցնել, որ խոսքն անհատույց հանձնարարության պայմանագրի մասին է` ելնելով Նախագծին կից ներկայացված հիմնավորման դրույթներից:

3. Նախագծի 1-ին կետի 7-րդ ենթակետում «տարաժամկետ վճարման պայմանագիր» ձևակերպումն անհրաժեշտ է փոխարինել «տարաժամկետ վճարման պայմանով առուվաճառքի պայմանագիր» ձևակերպմամբ` նկատի ունենալով ՀՀ քաղաքացիական օրենսգրքի դրույթները:

4. Հայաստանի Հանրապետության պետական եկամուտների կոմիտեի նախագահի` Նախագծի 1-ին կետի                 5-րդ և 7-րդ ենթակետերով համապատասխանաբար նախատեսված հսկիչ-դրամարկղային մեքենաների անհատույց օգտագործման և հսկիչ-դրամարկղային մեքենաների գնի տարաժամկետ վճարման պայմանագրերի ձևերը հաստատելու լիազորությունն անհրաժեշտ է դիտարկել ՀՀ Սահմանադրության 6-րդ հոդվածի 2-րդ մասի դրույթների լույսի ներքո,  համաձայն որոնց` Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մասրմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Այդ առումով նշված պայմանագրերի ձևերն անհրաժեշտ է սահմանել սույն նախագծով:

5. Նախագծի 6-րդ կետում «պաշտոնական հրապարակմանը հաջորդող օրվանից» բառերն անհրաժեշտ է փոխարինել «պաշտոնական հրապարկման օրվան հաջորդող տասներորդ օրը» բառերով` նկատի ունենալով «Իրավական ակտերի մասին» ՀՀ օրենքի 46-րդ հոդվածի 2-րդ մասի դրույթները:

6. Նախագծին կից ներկայացված հիմնավորումն անհրաժեշտ է համապատասխանեցնել ՀՀ կառավարության 2012 թվականի ապրիլի 5-ի Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին N 13 արձանագրային որոշման հավելվածի պահանջներին, համաձայն որոնց` նորմատիվ իրավական ակտի ընդունման հիմնավորմանն առավել խիստ բովանդակային պահանջներ են առաջադրվում` հաշվի առնելով դրանցով կարգավորվող հասարակական հարաբերությունների բնույթը և այդ ակտերի տեղն իրավական ակտերի համակարգում: Առավել ծավալուն և կարևոր նշանակությամբ նորմատիվ իրավական ակտերի ընդունման պարագայում կարող է ներկայացվել առավել մանրամասն հիմնավորում` անդրադառնալով նախագծի համապատասխանաբար յուրաքանչյուր հոդվածի կամ կետի բովանդակության պարզաբանմանը: Մանրամասն հիմնավորումները հատկապես կարևորվում են այն դեպքում, երբ ներկայացվում է համապատասխան իրավահարաբերությունների արմատապես նոր կարգավորում: Այսպես, Նախագծով առաջարկվում է հսկիչ-դրամարկղային մեքենաների իրացման գները սահմանելու` «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպության լիազորությունը փոխանցել ՀՀ պետական եկամուտների կոմիտեի նախագահին, ինչն արտացոլված չէ Նախագծին կից ներկայացված հիմնավորման մեջ և ունի լրացուցիչ պարզաբանման և հիմնավորման կարիք:

	1. Ընդունվել է:      Նախագիծը խմբագրվել է:

2. Ընդունվել է ի գիտություն: Նախագծի հիմնավորումը խմբագրվել է:

3. Ընդունվել է: Նախագիծը խմբագրվել է:

4. Ընդունվել է: Նախագիծը խմբագրվել է:

5. Ընդունվել է: Նախագիծը խմբագրվել է:

6. Ընդունվել է: Նախագծի հիմնավորումը համապատասխանաբար խմբագրվել է:


